
Nunat Avannarliit Killiit Siunnersuisoqatigiiffiata kaammattuutitut aalajangersagaanik nr. 1/2016-
imik, ataani allassimatut ogaasertalimmik, Inatsisartut tapersiinissaannik Inatsisartut
aalajangiiffigisassaattut siunnersuut:

Nunat Avannarliit Killiit Siunnersuisoqatigiiffiata Savalimmiuni, Kalaallit Nunaanni
Islandimilu naalakkersuisunut kaammattuutigaa siunnersuisogatigiiffiup Issittumi
Siunnersuisogatigiinnut alaatsinaatsutut inissisimalernissaanik ginnuteqaataanik
tapersersueqqullugit.

(Aallartitat siulittaasuat Lars-Emil Johansen)

Akissuteqaat
(Inuussutissarsiornermut, Suliffegarnermut, Niuernermut Nunanullu Allanut Naalakkersuisoq)

1. Siullermeernegarnera
Aallarniutigalugu Naalakkersuisut sinnerlugit qujaniarpunga aallartitat siulittaasuat Lars-Emil
Johansen aalajangiiffigisassatut siunnersuutegarsimammat.

Naalakkersuisut paasisimavaat nunani avannarlerni killerni inatsisilerinikkut suliallit Nunat
Avannarliit Killiit Siunnersuisogatigiiffianniittut Issittumi Siunnersuisoqgatigiinni
alaatsinaatsuunissamik kissaateqartut aammalu nunani avannarlerni killerni naalakkersuisut
inatsisartullu akornanni sulegatigiinnerit ingerlareersut ineriartorteqginnissaannik kissaateqartut.

Naalakkersuisut Issittumi Siunnersuisogatigiit nunani sanilerisatsinni ganinnerpaani pingaarnertut
sulegatigisaraat. AEPS-imi siusinnerusukkut sulegatigiiffiusumi Issittumi Siunnersuisogatigiinni
ministerit ataatsimiittarnerat avatangiisinut ministerit issittumi naalagaaffiiniit arfineq-pingasuneersut
amerlanertigut pegataatillugit ingerlannegartaraluarpoq. Massakkut ukiog allortarlugu ministerit
ataatsimiittarneranni nunanut allanut ministerit tamakkerlutik pegataasarput, nunallu allat nutaat
alaatsinaatsutut akuerinegarnissartik utaqgiinnarpaat. Inissat taakkua piumanegagaat.

Massakkummi ogaluuserinegarlutik sammineqartartut avatangiisinuinnag tunngassutegarneq ajorput,
Issittumili inuttut inuunitsinnut attuumassutegartarlutik. Tamannalu tunngavigalugu issittumi
sulegatigiittogarnera Kalaallit Nunaannut pingaarutegartorujussuuvod.

Nunat allat Issittumik soqutigisagarnerisa annerusumik Kalaallit Nunaata aningaasarsiornikkut
periarfissagarneranut iluaqutaalernissaasa qulakkeernissaat Naalakkersuisunut assut pingaarutegarpoq.
Ineriartornermi Kalaallit Nunaannut iluaqutaassappat sulilluartogarnissaa pingaarutegarluinnarpog.
Tassunga atatillugu pingaarutegarpoq Kalaallit Nunaata issittumi suleqatigiittogarnerani sulinera
politikkimut Nunatsinni isumagataaffiginegartumut naapertuuttariagarmat, Issittumilu
Siunnersuisogatigiinni issittog pillugu pingaarnertigut suleqatigiittogarnerani Naalakkersuisut
pegataanissaanni Inatsisartut Nunanut Allanut Sillimaniarnermullu Ataatsimiititaliaanik
attaveqartarnissaq eqqarsaatigalugu.

Sammineqartussat ataasiakkaat isummerfiginngikkaluarlugit isumagarnarpoq issittumi
sulegatigiittogarneratigut aamma nunani avannarlerni killerni suleqatigiittogarneratigut
samminegartutigut pingaarutilinnik sammisassagartogq, massakkullu Nunat Avannarliit Killiit

Siunnersuisoqatigiiffiata Issittumi Siunnersuisoqatigiinni alaatsinaatsuulernissamik
ginnutegarusunnerat tupinnanngilag. Taamaaliornikkut Nunat Avannarliit Killiit
Siunnersuisoqatigiiffiat Issittumi Siunnersuisoqatigiinni naalakkersuinikkut suleqgatigiittogarneranut
pitsaanerusumik ilisimatinnegarsinnaalissaag.

Inatsisartulli aalajangiiffigisassatut siunnersuummut saggummiunnegartumut isumagataaniarpata
Naalakkersuisut isumaat malillugu, inassutegaatillu Issittumi Siunnersuisogatigiinnut
ingerlateqginnginnerani, Islandimi Altinget aamma Savalimmiuni Lagtinget
paasiniaaffigisariagassapput ganoq aalajangersakkamut isumagarnersut paasiniarlugu.
Naalakkersuisullu tassunga atatillugu isumagarput nunani avannarlerni killerni sulegatigiinnermi nunat
allat aalajangersakkamut isumagataasinnaassanngippata aalajangersakkap atuutsilernissaa
pisariagassanngitsoq.

Aammattaaq isiginiartariagarpoq aalajangersakkamik atuutilersitsineq sulisunik allatut
pingaarnersiuisogarnissaanik kingunegariaannaammat, naalakkersuinikkut allaffissornikkullu.

Taamatut ogaaseqarlunga aalajangiiffigisassatut siunnersuut Inatsisartunut suliassanngorlugu
tunniuppara.

